
Të dashur Prindër dhe Kujdestare/ë, 

 
Në emër të Departamentit të Edukimit Fillor dhe të Mesëm, (Department of Elementary and 
Secondary Education (DESE)), ju falënderoj për bashkëpunimin dhe ndihmën tuaj, për të bërë të 
mundur edukimin për të gjithë fëmijët në vend, gjatë këtyre kohëve të vështira. Rëndësia e 
shëndetit dhe mirëqenies së nxënësve/eve dhe familjeve të tyre është gjithmonë në qendër të 
vëmendjes sonë. Si prind, jam i ndërgjegjshëm se ndjekja e shkollës në sesione, ndërkohë që 
ndërtesat e shkollave janë të mbyllura, mund të shkaktojë konfuzion dhe shqetësim te nxënësit/et. 
Si komisioner për edukimin publik të K-12 (nga nveli i kopshtit deri në klasën e 12-të) në 
Massachusetts, qëllimi im është të ndihmoj të gjithë nxënësit/et të jenë të sigurt dhe të vazhdojnë 
procesin e të mësuarit. 

 
Siç edhe ju e dini, në përpjekjen për të ndaluar përhapjen e mëtejshme të COVID-19, Guvernatori 
ka vendosur mbylljen e ndërtesave të shkollave deri në përfundim të këtij viti shkollor. 
Mësimdhënia dhe të mësuarit vazhdojnë të praktikohen në distancë.  
Departamenti ka ndihmuar shkollat të reagojnë nëpërmjet katër fazave të punës. 

 
1. Faza e parë filloi në mesin e marsit, kur u kërkua që shkollat të mbylleshin për tre javë. 

Departamenti përqendroi vëmendjen te siguria e nxënësve/eve, ushqimi dhe nevoja të tjera 
bazike të tyre. Plotësimi i këtyre nevojave vazhdon të jetë përparësi kryesore. 

 
2. Faza e dytë filloi në fund të marsit, kur u kërkua që mbyllja e shkollave të vazhdonte deri 

në fillim të majit. Departamenti mundësoi udhëzime fillestare për shkollat (guidance to 
schools) (më 24 Mars) dhe një letër për familjet (letter to families) (më 30 Mars), së 
bashku me një listë burimesh edukimi (educational resources) për të mësuarin në distancë. 

 

3. Ne jemi momentalisht në fazën e tretë. Jemi të vetëdijshëm se shkollat do të vahzdojnë të 
jenë të mbyllura deri në përfundim të vitit shkollor (fund qershori për pjesën më të madhe të 
shkollave). Për këtë arsye, ne kemi publikuar udhëzime të përditësuara mbi të mësuarin në 
distancë (updated guidance on remote learning) (shkarko) më 24 Prill, për të ndihmuar 
shkollat të përforcojnë përpjekjet në nivel lokal. 

 

4. Jemi gjithashtu duke menduar paraprakisht për fazën e katërt, kur nxënësit/et dhe stafi do të 
rikthehen në ndërtesat e shkollave. Ne jemi duke punuar me drejtuesit/et e shkollave, si edhe 
me ekspertët/et e shëndetit dhe sigurisë për t’u përgatitur dhe planifikuar këtë fazë. 



 
Shkollat dhe mësuesit/et janë duke bërë më të mirën e tyre për të ndihmuar dhe mbështetur fëmijët 
tuaj me të mësuarin në distancë. Në komunitetin tuaj kjo mund ose jo të përfshijë të mësuarin në 
internet (duke përdorur kompjutera, tableta, telefona, etj.), por të mësuarit në distancë mund të 
përfshijë çdo kombinim të mundshëm burimesh të mbështetura nga shkolla dhe mësuesit/et, për të 
ndihmuar fëmijën tuaj të përparojë në edukimin e vet, ndërkohë që nuk është e mundur të qenit në 
klasë. 
 
Për më shume detaje lidhur me udhëzimin e përditësuar të të mësuarit në distancë dhe burime të tjera 
që mund të jenë ndihmuese gjatë mbylljes së shkollave, lutemi referojuni dokumentit të Lidhjes së 
Shkollës (School Connectedness) bashkangjitur me këtë letër. Kjo letër do të postohet në faqen tonë 
të të Mësuarit në Shtëpi (Learning at Home). Në këtë faqe do të gjeni gjithashtu edhe informacione 
të tjera të nevojshme. 
 
Falëminderit edhe njëherë për gjithçka që jeni duke bërë për të ndihmuar fëmijët tuaj të mësojnë, të 
lidhen me mësuesit/et e tyre dhe të vazhdojnë rutinën e rëndësishme të ditës. Nëse keni pyetje të tjera 
për ne, që nuk janë adresuar këtu, mund të dërgoni një email te: COVID19K12ParentInfo@mass.gov 
ose të telefononi në (781) 338-3700. 

 
Sinqerisht, 

 

Jeffrey C. Riley 
Komisioner 

 


